
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	05.12.2024թ.

	
	N 01/9-1/25345-2024

	Նախագծով առաջարկվում է ՀՀ 2024թ-ի պետական բյուջեի՝
ա/ «1004. Ոռոգման համակարգի առողջացում» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով նախատեսված 400.0 մլն դրամից 279.8 մլն դրամը վերաբաշխել «1017. Որոտան-Արփա-Սևան թունելի ջրային համակարգի կառավարում» ծրագրի «21001. Արփա-Սևան ջրային համակարգի տեխնիկական վիճակի բարելավում» միջոցառմանը՝ շինարարական ծավալների ավելացման նպատակով, 
բ/ «1109. Ջրային տնտեսության ոլորտում ծրագրերի համակարգում և մոնիտորինգ» ծրագրի «11001. Ջրային տնտեսության ոլորտում պետական քաղաքականության մշակում, ծրագրերի համակարգում և մոնիտորինգ» միջոցառման գնումների արդյունքում առաջացած 1.2 մլն դրամը ՀՀ կառավարության պահուստային ֆոնդի ներգրավմամբ վերաբաշխել նույն միջոցառմանը՝ Ջրային կոմիտեի կարիքների գծով «Իրավական (փաստաբանական) խորհրդատվության ծառայության» ձեռք բերելու համար:
Նշվածով պայմանավորված հայտնում ենք, որ հաշվի առնելով ՀՀ 2024թ. պետական բյուջեի ֆիսկալ սահմանափակումներով պայմանավորված՝ ֆիսկալ կոնսկոլիդացման կարիքները, ինչպես նաև Արփա-Սևան թունելի վերականգնման և վերազինման համար 2025թ. պետական բյուջեի նախագծով համապատասխան միջոցների առկայությունը, առաջարկում ենք զերծ մնալ ՀՀ 2024թ պետական բյուջեով չնախատեսված հավելյալ ծախսային պարտավորությունների ստանձնումից: Ըստ այդմ, առաջարկում ենք նախագծով առաջարկվող 279.8 մլն դրամի նվազեցումներն ուղղել ՀՀ կառավարության պահուստային ֆոնդ:  
Ինչ վերաբերվում է Նախագծին առնչվող այլ հարցերին, ապա.
	Նախագծով նախատեսվում է «Արփա-Սևան» ԲԲԸ-ի հետ 07.06.2024թ. կնքված թիվ ՋԿ-ԲՄԱՇՁԲ-24/1-Ա պայմանագրի շրջանակներում հատկացնել 277.04 մլն դրամ (վերականգնման աշխատանքների մասով): Նախագծի ընդունումը հիմնավորող փաստաթղթի համաձայն՝ կապալառու ընկերության հետ համատեղ աշխատանքային քննարկման արդյունքներով հնարավորություն է ստեղծվել ավելացնել շինարարական աշխատանքների ծավալը:
Վերակառուցման կապալի պայմանագրի գինը կազմում է 2,200.0 մլն դրամ, որից 986.2 մլն դրամ հատկացվել է 2024թ-ին կատարվելիք աշխատանքների համար:
ՀՀ կառավարության 04.05.2017թ-ի N 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ արհեստական է համարվում պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ հիշյալ կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում:
Ելնելով վերոգրյալից՝ առաջարկում ենք Նախագծի ընդունումը հիմնավորող փաստաթղթով բացահայտել, թե արդյոք տվյալ դեպքում խոսքը վերաբերում է 2025թ-ին կատարվելիք աշխատանքների մի մասը 2024թ-ին իրականացնելու հնարավորությանը, թե հատկացվող ֆինանսական միջոցների հաշվին ձեռք բերվելիք աշխատանքները հանդիսանում են լրացուցիչ ծավալի աշխատանքներ, ինչի արդյունքում պայմանագրի գինն ավելանալու է 12.59 տոկոսով: Նման պարագայում անհրաժեշտ է ներկայացնել համապատասխան հիմնավորումներ և ըստ այդմ Նախագծում ավելացնել դրույթ՝ ՀՀ կառավարության թույլտվությունը ստանալու վերաբերյալ:
Միաժամանակ հայտնում ենք, որ Նախագծի ընդունումը հիմնավորող փաստաթղթում բացակայում է ՀՀ կառավարության 29.12.2023թ-ի N 2323-Ն որոշման 12-րդ հավելվածի 9-րդ կետով սահմանված պահանջը, համաձայն որի՝ գլխավոր կարգադրիչները Նախագծի ընդունումը հիմնավորող փաստաթղթով, որպես պարտադիր պայման, պետք է ներկայացնեն համապատասխան հավաստում՝ պահանջվող ֆինանսական միջոցների հաշվին կնքվելիք պայմանագրով (համաձայնագրով) սահմանվող ծավալներով և ժամկետներում կապալառուի կողմից շինարարական աշխատանքները նախատեսված նորմերին համապատասխան բովանդակային առումով կատարելու հնարավորության վերաբերյալ: 
	Նախագծում առկա խմբագրական բնույթի վրիպակների առումով առաջարկում ենք.
· N 3 հավելվածում ճշգրտել «1017» ծրագրի անվանումը,
· N 6 հավելվածի 45241133/1 ԳՄԱ կոդով գնման առարկայի տողի «Միավորի գինը» և «Քանակը» սյունակներից հանել ֆինանսական և քանակական ցուցանիշները:

	




















Ընդունվել է մասամբ։

Արփա-Սևան թունելի վերականգնման և վերազինման համար աշխատանքները կիրականացվեն ՀՀ 2025թ. պետական բյուջեով հատկացված միջոցների շրջանակում։
[bookmark: _GoBack]Նախագծով առաջարկվող նվազեցումները չեն ուղղվում ՀՀ կառավարության պահուստային ֆոնդ՝ հաշվի առնելով 17.12.2024թ. Ֆինանսատնտեսական նախարարական կոմիտեի նիստի արդյունքները։

